
Tagsima B

A.L. 229 tal-2021

ATT DWAR IS-SAHHA PUBBLIKA
(KAP. 465)

Ordni tal-2021 dwar Kondizzjonijiet imposti fuq Persuni li ser
Jivvjaggaw minn u lejn Malta

BIS-SAHHA tas-setghat moghtija bl-artikolu 27(¢) tal-Att dwar
is-Sahha Pubblika, is-Suprintendent tas-Sahha Pubblika ghamlet dan 1-
ordni li gej:-

1. It-titolu ta’ dan Il-ordni hu 1-Ordni tal-2021 dwar
Kondizzjonijiet imposti fuq Persuni li ser Jivvjaggaw minn u lejn
Malta.

2.  Kull persuna li tivvjagga lejn Malta, kemm jekk bl-arju kif
ukoll jekk bil-bahar, ghandha, mal-wasla taghha f’Malta, tipprovdi
Passenger Locator Form (PLF form) flimkien ma’ wiched fost id-
dokumenti li gejjin:-

(a) polymerase chain reaction (PCR) COVID-19 test
negattiv maghmul mhux aktar minn tnejn u sebghin (72) siegha
gabel il-wasla ta’ dik il-persuna f’Malta; jew

(b) certifikat validu tat-tilgima 1i juri li dik il-persuna
hadet id-doza shiha tat-tilgima kontra 1-COVID-19:

Izda l-imbark ta’ kwalunkwe persuna ghandu jigi mwaqqaf
u rrifjutat, qabel it-tluq ta’ dik il-persuna minn kwalunkwe pajjiz lejn
Malta, jekk dik il-persuna ma jkollix fil-pussess taghha wiehed minn
fost d-dokumenti li jissemmew fil-paragrafi (a) u (b):

[zda wkoll persuni ta’ anqas minn hames (5) snin ma
ghandhomx ikunu mehtiega li jipprovdu xi wiehed minn fost id-
dokumenti li jissemmew fil-paragrafi (a) u (b) mal-wasla taghhom
f’Malta:

Izda wkoll certifikat tat-tilgima ghandu jkun validu u jigi
accettat biss jekk mahrug f’dik il-forma uffi¢jali, u fir-rigward ta’
tilgima, rikonoxxuta u approvata mis-Suprintendent tas-Sahha
Pubblika:

Izda wkoll certifikat validu tat-tilgima jista’ jigi provdut
biss u accettat minflok Polymerase Chain Reaction (PCR) COVID-19
test negattiv, minn dik id-data jew dati li fihom is-Suprintendent tas-

Sahha Pubblika, b’avviz fil-Gazzetta, tispecifika dik il-forma jew
forom ta’ certifikati ta’ tilgima validi li ghandhom jitqiesu bhala I-
forma jew il-forom uffi¢jali tac-Certifikati tat-tilgima validi i
ghandhom jigu rikonoxxuti u approvati.

3. (1) Kull persuna li mal-wasla taghha f’Malta, tonqos
milli tipprezenta Polymerase Chain Reaction (PCR) COVID-19 test
negattiv jew inkella certifikat validu tat-tilqima, kif provdut fl-artikolu
2, ghandha tigi soggetta ghall-Polymerase Chain Reaction
(PCR)COVID-19 test gewwa Malta.

(2) Kull persuna li tkun mehtiega li tigi soggetta ghall-
Polymerase Chain Reaction (PCR)COVID-19 test gewwa Malta kif
provdut fis-subartikolu (1), ghandha titpogga fi kwarantina
mandatorja, sakemm  jinhareg ir-rizultat tat-test, gewwa
akkomodazzjoni specifikatament allokata ghal dan il-ghan mis-
Suprintendent tas-Sahha Pubblika. [l1-kwarantina mandatorja tigi estiza
ghal dak il-perjodu li jkun mehtieg f’kaz illi r-rizultat tat-test ta’ dik il-
persuna jkun wiched pozittiv jew detected:

Izda kull persuna li tkun mehtiega li tigi soggetta ghall-
Polymerase Chain Reaction (PCR)COVID-19 test gewwa Malta skont
kif provdut fis-subartikolu (1), u tirrifjuta li tissottometti ruhha ghal
dan it-test, ghandha titpogga fi kwarantina mandatorja ghal dak il-
perjodu li jkun mehtieg skont kif specifikat fis-subartikolu (2):

Izda wkoll kull persuna residenti Malta, u li tkun mehtiega
li toqghod fi kwarantina mandatorja skont dan l-artikolu, tista’ taghzel
li titpogga fi kwarantina mandatorja gewwa akkomodazzjoni tal-
ghazla taghha basta li din l-akkomodazzjoni tigi approvata bhala
akkomodazzjoni addattata mis-Suprintendent tas-Sahha Pubblika.

(3) Kull persuna li jkollha tigi soggetta ghall-Polymerase
Chain Reaction (PCR) COVID-19 test gewwa Malta skont kif
specifikat fis-subartikolu (1) ghandha tkun soggetta ghall-hlas tal-
mizati applikabbli rigward it-tehid ta’ dan it-test, u jekk il-persuna
titpogga fi kwarantina mandatorja gewwa akkommodazzjoni allokata
lilha mis-Suprintendent tas-Sahha Pubblika skont kif provdut fis-
subartikolu (2), dik il-persuna ghandha tkun soggetta ukoll ghall-hlas
tal-mizati applikabbli ghal din I-akkomodazzjoni.

(4) Is-somom tal-mizati applikabbli kif specifikat fis-
subartikolu (3) ghandhom jigu elenkati fi Skeda mahruga b’avviz fil-
Gazzetta.

4.  Is-Suprintendent tas-Sahha Pubblika tista’, permezz ta’
avviz mahrug fil-Gazzetta, tezenta lil kwalunkwe persuna mill-effetti
ta’ dan l-ordni, soggett ghal dawk il-kondizzjonijiet li s-Suprintendent



VERZJONI ELETTRONIKA

B 1631

tas-Sahha Pubblika jista’ jidhrilha xieraq li timponi.

5.  Trasportaturi tal-ajru u tal-bahar ghandom jinfurmaw lil Rekwiziti.
persuni li ser jivvjaggaw maghhom bir-rekwiziti fuq msemmija.





